
		З пляцоўкі Вікікрыніцы

		


		

		
		

		Перайсці да навігацыі
		Перайсці да пошуку
		Гэта старонка была вычытаная
Сьвеціць лямпа перад ёю,

Ціха, бы ў магіле.

Многа працы ёй з дзятвою,

Каб разьняць ім крыльле,


Каб разблытаць з павуціны

Разумок дзіцячы,

Ды ня страшны для дзяўчыны

Трудныя задачы.


Хоць над ёю цьма глухая

І вісіць абухам,

Ды дзяўчына маладая

Ня падае духам.


Вучыць дзетак з дня ў дзянёчак,

Кніжкі ім чытае,

Раскатурхаць разумочак

Дзеткам памагае.


Рада радасьцю дзяцінай,

Смутна іх бядою.

Не нацешацца дзяўчынай

Дзеткі маладою.


Так у цяжкай тэй рабоце

Траціць дні дзявочы,

Каб галоце і бядоце

Цьму расьсеяць ночы.


Сьцішна ў вёсцы. Думка-смута

Часта душу томіць,

